
Ua Haujlwm Thaum Uas 
Tsis Taus Lawm - Peb 
Yuav Pab Tau Li Cas



Tiv Tauj Xaus Saus

Tuaj saib peb lub vas sab
Peb lub vas sab, www.socialsecurity.gov, yog ib lub 

chaw muaj txiaj ntsim rau cov ntsiab lus hais txog tas 
nrho cov kev pab cuam Xaus Saus. Nyob rau ntawm peb 
lub vas sab, koj muaj peev xwm ua tau:
•	 Ua ntawv thov cov txiaj ntsim kev pab so haujlwm, 

kev tsis tausw, thiab Medicare;
•	 Rov saib xyuas dua koj Social Security Statement 

(Daim Ntawv Teev Nyiaj Xaus Saus);
•	 Mus muab lub chaw nyob ntawm koj lub chaw ua 

kam Xaus Saus hauv zej zos.
•	 Thov ib daim npav Xaus Saus los hloov daim 

qu; thiab
•	 Nrhiav cov ntawv luam ntawm peb cov ntawv 

luam tseg.
Yog xav tau ib cov ntsiab lus ntxiv hais txog cov txiaj 

ntsim ua haujlwm thiab lwm cov sob lus nyob rau hauv 
phau ntawv no, mus rau peb lub chaw ua haujlwm tshwj 
xeem ntawm www.socialsecurity.gov/work.

Hu rau peb tus xov tooj hu dawb
Ntxiv rau txoj kev sib peb lub vas sab, koj hu tau rau 

peb ntawm tus xov tooj hu dawb ntawm 1-800-772-1213. 
Peb muab txhua tsab xov tooj saib raws yam uas txwv 
tsis pub lwm tus paub. Yog tias koj hais lus Spanish, nias 
tus lej 2. Rau tas nrho lwm cov hom lus, nias tus lej 1, 
thiab nyob rau ntawm txoj xaim xov tooj twj ywm thaum 
hais lub suab lus Askiv hais txog txij ib tug neeg sawv cev 
teb cov lus. Tus neeg sawv cev yuav tiv tauj ib tug neeg 
txhais lus los pab koj thaum uas koj hu tuaj. Cov kev 
pab cuam pab txhais lus muaj rau koj siv yam pub dawb. 
Peb teb tau ib cov lus nug ntxawg ntxawg thaum 7 teev 
sawv ntxov mus txog 7 teev tsaus ntuj, Hnub Vas Cas 
txog Hnub Vas Xuv. Feem ntau, koj yuav tau tos sijhawm 
tsawg dua yog tias koj hu tuaj thaum lub asthiv tom qab 
Hnub Vas As Qhas. Peb muab tau ib co ntsiab lus uas yog 
siv xov tooj teb lus rau koj 24 teev tauj ib hnub. Yog tias 
koj lag ntseg los yog tsis hnov lus zoo, koj hu rau rau peb 
tus xov tooj TTY, 1-800-325-0778.

Thiab peb xav kom koj tau txais ib kev pab cuam uas 
meej tseeb thiab haum siab. Yog li ntawd peb thiaj li muaj 
ib tug neeg sawv cev ntawm Xaus Saus thib ob los mus 
pab tswj xyuas ib co lus hauv xov tooj uas hu tuaj.

http://www.socialsecurity.gov
http://www.socialsecurity.gov/applyforbenefits
http://www.socialsecurity.gov/myaccount
http://www.socialsecurity.gov/locator
http://www.socialsecurity.gov/medicarecard
http://www.socialsecurity.gov/pubs
http://www.socialsecurity.gov/work

Puas yog yuav txais cov txiaj tsim 
kev pab rau cov neeg tsis taus? Peb 
pab tau koj mus ua haujlwm

Yog tias koj tau txais cov txiaj tsim kev 
pab rau cov neeg tsis taus, peb muaj ib co xov 
zoo rau koj. Xaus Saus cov txiaj ntsim ua 
haujlwm thiab txoj kev pab cuam Daim Pib 
Mus Ua Haujlwm yuav pab tau koj yog tias 
koj muaj siab mus ua haujlwm.

Cov kev cai tswj tshwj xeeb ua tau rau 
koj cov neeg uas txais cov txiaj tsim kev 
pab Xaus Saus rau cov neeg tsis taus los yog 
Supplemental Security Income (SSI) mus ua 
haujlwm thiab tseem tau txais cov nyiaj them 
tuaj txhua lub hlis. 

Thiab, yog tias koj ua haujlwm ntxiv mus 
vim yog koj tus mob, koj cov txiaj tsim kev 
pab yuav pib dua tau - tej zaum koj tsis tas 
yuav ua ib daim ntawv thov tshiab dua.

Cov txiaj ntsim ua haujlwm muaj cov no 
nrog rau hauv:
•	 Cov txiaj tsim kev pab nyiaj ntsuab yuav 

muaj ntxiv mus rau lub sijhawm uas koj 
tseem ua haujlwm;

•	 Cov kev pab Medicare los yog Medicaid 
yuav muaj ntxiv mus thaum koj tseem ua 
haujlwm; thiab

•	 Muaj kev pab rau kev kawm ntawv, kev 
cob qhia thiab rov xyaum los pib ib txoj 
haujlwm tshiab.
Cov kev cai tswj txawv nyob rau hauv 

Xaus Saus thiab SSI. Peb piav qhia cov kev cai 
tswj nyob rau hauv txhua txoj kev pab cuam 
ntawm cov tshooj ntawv sib txawv hauv phau 
ntawv no. Cov txiaj ntsim Xaus Saus pib nyob 
rau nplooj ntawv 6 thiab cov txiaj ntsim 
SSI rau ntawm nplooj ntawv 11.

Tiamsis, txawm tias koj tau txais Xaus 
Saus los yog SSI, nws tseem ceeb tias koj yuav 
qhia rau peb paub sai li sai tau tias thaum twg 
koj pib los yog tso tseg txoj haujlwm, los yog 
muaj tej yam dabtsi txawv txav tshwm sim 
tuaj uas yuav ua li cas rau koj cov txiaj tsim 
kev pab.

Tej zaum txoj kev pab Daim Pib Mus Ua 
Haujlwm yuav pab koj thiab yog tias koj xav 
mus ua haujlwm. Koj txais tau cov kev xyaum 
ua haujlwm, kev cob qhia, kev faj npe rau 
lwm tus pab thiab lwm yam kev pab txhawb 
kev ua haujlwm uas yog pub dawb. Koj yuav 
tsis tau rov kuaj mob dua thaum uas koj siv 
daim pib thiab ua tau raws li lub sijhawm los 
mus tshawb nrhiav koj txoj kev rov mus ua 
haujlwm.

Thaum koj npaj txhij los mos tshawb 
nrhiav koj cov kev xaiv mus ua haujlwm, 
peb muaj ib lub chaw hu xov tooj thoob 
tebchaws uas koj hu ncaj qha tau tuaj rau 
peb tham txog haujlwm, cov txiaj tsim 
kev pab, los yog peb cov kev pab cuam 
txog kev txiaj ntsim ua haujlwm. Cia li hu 
1-866-968-7842, Hnub Vas Cas mus txog 
rau Hnub Vas Xuv thaum 8 teev sawv ntxov 
thiab 8 teev tsaus ntuj. EST. Yog tias koj lag 
ntseg los yog tsis hnov lus zoo, koj hu tau 
rau peb tus xov tooj TTY, 1-866-833-2967. 
Los yog koj hu tau rau peb tus xov tooj hu 
dawb thiab mus thov Your Ticket To Work 
(Daim Ntawv Luam Tseg No. 05-10061). 

Thiab koj mus saib tau Daim Pib Mus 
Ua Haujlwm lub vas sab nyob ntawm 
www.choosetowork.net yog koj xav paub 
ntxiv.

http://www.ssa.gov/pubs/EN-05-10061.pdf
http://www.choosetowork.net

Cov txiaj ntsim ua haujlwm Xaus 
Saus uas muab saib ib muag

(Cov kev cai tswj txoj kev pab cuam SSI 
pib rau ntawm daim nplooj ntawv 11.)

Lub ciaj sim ua haujlwm—Lub caij sim 
ua haujlwm cia koj sim koj tus peev xwm 
ua haujlwm qhov tsawg kawg yog cuaj lub 
hlis. Thaum lub caij koj sim ua haujlwm, koj 
yuav tau txais hlo koj cov txiaj ntsim kev 
pab Xaus Saus tab txawm koj yuav khwv tau 
nyiaj los ntau npaum li cas los xij tsuav yog 
koj tshaj tawm koj cov kev ua haujlwm thiab 
koj tseem muaj ib tug mob uas rau koj tsis 
taus ntxiv mus. Thaum 2013, lub hlis sim ua 
haujlwm yog ib lub hlis twg uas koj cov nyiaj 
khwv tau los yog tshaj $750, los yog yog tias 
koj ua haujlwm rau koj tus kheej, koj khwv 
tau los tshaj li ntawm $750 (tom qab cov kev 
siv nyiaj) los yog ua haujlwm tshaj li 80 xoob 
moos hauv koj lub lag luam. Lub caij koj sim 
ua haujlwm yuav muaj ntxiv mus txog txij koj 
tau ua haujlwm cuaj lub hlis ntawm ib lub caij 
60 lub hlis. 

Lub caij txuas ntxiv kev tsim nyog muaj 
npe—Tom qab koj lub caij sim ua haujlwm, 
koj muaj 36 lub hlis thaum uas koj ua tau 
haujlwm thiab tseem tau txais cov txiaj ntsim 
kev pab rau tej lub hlis uas koj cov nyiaj khwv 
tau los tsis “tau ntau tsim nyog txaus.” Thaum 
2013, feem ntau peb xam cov nyiaj khwv tau 
los uas tshaj $1,040 ($1,740 yog tias koj dig 
muag) hais tias nws yog ib qho tau ntau tsim 
nyog txaus. Tsis tas yuav muaj ib daim ntawv 
thov nyiaj los yog kev txiav txim rau kev tsis 
taus es koj li mam tau txais cov txiaj ntsim 
kev pab Xaus Saus rau cov neeg tsis taus 
thaum lub caij no.

Rov muab teev li qub kom sai—Tom qab 
koj cov txiaj ntsim kev pab raug txiav lawm 
vim yog koj cov nyiaj khwv tau los tau ntau 
tsim nyog txaus lawm, koj muaj tsib xyoos 
thaum uas koj thov tau kom peb pib koj cov 
txiaj ntsim kev pab tamsim ntawd yog tias koj 
cia li rov tsis tau mus ua haujlwm vim yog koj 
tus mob. Koj yuav tsis tas ua ib daim ntawv 
mus thov kev tsis taus tshiab thiab koj yuav 
tsis tau tos kom koj cov txiaj ntsim kev pab 
pib thaum uas koj qhov kev mob tseem raug 
muab saib xyuas dua kom paub meej tias koj 
tseem tsis taus li qub.

Kev siv Medicare ntxiv 
mus— Yog tias koj cov txiaj 
ntsim kev pab Xaus Saus rau 
cov neeg tsis taus raug txiav 
lawm vim yog koj cov nyiaj 
khwv tau los, tiamsis koj tseem tsis taus 
li qub, koj qhov kev pab them kev kho mob 
Medicare Tshooj A yuav muaj ntxiv mus 
qhov tsawg yog cuaj lub hlis tom qab lub caij 
sim ua haujlwm. Tom qab ntawd, koj mus 
yuav tau Medicare Tshooj A los pab them kev 
kho mob uas yog them tus nqi txhua lub hlis 
los tau. Yog tias koj muaj kev pab kev kho 
mob Medicare Tshooj B, koj yuav tsum them 
tus nqi them txhua hli ntxiv mus. Yog tias koj 
xav tso tseg koj qhov kev pab them kev kho 
mob Tshooj B, koj yuav tsum sau ntawv thov.

Cov nuj nqis ntsig txog koj qhov kev tsis 
taus—Yog tias koj ua haujlwm, koj them rau 
tej yam khoom thiab kev pab cuam uas cov 
tib neeg uas tsis muaj kev tsis taus tsis them 
los tau. Muab piv txwv, vim yog koj tus mob, 
tej zaum koj yuav tau caij tsheb tav xij mus ua 
haujlwm uas tsis yog siv cov kev thauj mus los 
rau pej xeem, los yog them rau cov kev pab 
cuam pab ntxiv tswv yim. Tej zaum peb yuav 

rho tau ib co nuj nqis ntawm no los ntawm 
koj cov nyiaj khwv tau los txhua lub hlis ua 
ntej peb txiav txim hais tias saib koj puas tsim 
nyog muaj npe txais cov txiaj ntsim kev pab.

Koj cov nyiaj khwv tau los puas ua 
li cas rau koj cov txiaj ntsim kev 
pab Xaus Saus

Thaum lub caij sim ua haujlwm, nws muaj 
ib co kev txwv tsis pub tshaj rau ntawm koj 
cov nyiaj khwv tau los. Thaum lub caij 36 lub 
hlis uas txuas ntxiv kev tsim nyog muaj npe, 
feem ntau koj khwv tau tsis tshaj li ntawm 
$1,040 tauj ib hlis los yog koj cov txiaj ntsim 
kev pab yuav raug txiav. Tiamsis, cov nuj nqis 
ua haujlwm uas koj muaj yog tshwm sim los 
ntawm koj txoj kev tsis taus yuav raug muab 
rho tawm thaum uas peb xam koj cov nyiaj 
khwv tau los. Yog tias koj muaj ib co nuj nqis 
haujlwm ntxiv, koj cov nyiaj khwv tau los uas 
yeej tau ntau dua li ntawm $1,040 ua ntej nws 
yuav ua li cas rau koj cov txiaj ntsim kev pab. 
Qhov nyiaj khwv tau los no uas yog tau ntau 
tsim nyog txaus feem ntau yuav nce txhua lub 
xyoo.

Peb muab koj cov nuj nqis ua haujlwm uas 
muaj kev ntsig txog koj qhov kev tsis taus rho 
tawm ntawm koj cov nyiaj khwv tau los ua 
ntej peb txiav txim tias saib koj puas tseem 
tsim nyog muaj npe txais cov txiaj ntsim kev 
pab. Cov nuj nqis ntawm no yuav xam nrog 
rau cov nuj nqis ntawm tej yam khoom los 
yog kev pab cuam uas koj yuav tau siv los 
mus ua haujlwm, txawv tias yam khoom los 
yog txoj kev pab cuam ho pab tau koj ntawm 
koj lub neej txhua hnub. Cov muab hais piv 
txwv yog cov sib koom them rau tshuaj siv, 
cov kev pab cuam pab tswv yim, kev thauj 
mus los ntawm haujlwm (nyob rau tej txoj 

kev siv), ib tug neeg pab yus tus kheej los yog 
tus neeg cob qhia txog kev ua haujlwm, ib lub 
rooj zaum muaj lug khiav los yog tej khoom 
tshwj xeeb siv los ua haujlwm.

Yuav tshaj tawm yam dabtsi yog 
tias koj ua haujlwm thiab tau txais 
cov txiaj ntsim kev pab Xaus Saus 
rau cov neeg tsis taus

Yog tias koj tau txais cov txiaj ntsim kev 
pab Xaus Saus vim yog ib qho kev tsis taus, 
koj yuav tsum qhia rau peb paub sai li sai tau 
thaum uas:
•	 Koj pib los yog tso tseg haujlwm;
•	 Koj cov luag haujlwm, cov xoob moos los 

yog kev hloov nyiaj xoob moos; los yog
•	 Koj pib them cov nuj nqis rau cov haujlwm 

vim yog koj qhov kev tsis taus.
Koj siv xov tooj, sau ntawv xa tuaj los yog 

tuaj tim ntsej tim muag los mus tshaj tawm 
cov kev hloov hauv koj cov haujlwm los tau. 
Koj mus nrhiav tau koj lub chaw ua kam hauv 
zej zos ntawm peb lub vas sab los tau nyob 
rau ntawm www.socialsecurity.gov. Peb yuav 
muab ib daim ntawv teev qhia meej tias tau 
txais koj daim ntawv tshaj tawm lawm. Muab 
daim ntawv teev meej noj khaws cia nrog rau 
tas nrho koj cov ntaub ntawv tseem ceeb tuaj 
ntawm Xaus Saus tuaj.

Yog tias koj poob haujlwm
Yog tias koj poob koj txoj haujlwm thaum 

lub caij sim ua haujlwm, yuav tsis ua li cas rau 
koj cov txiaj ntsim kev pab. Yog tias koj poob 
koj txoj haujlwm thaum lub caij 36 lub hlis 
uas txuas ntxiv kev tsim nyog muaj npe, hu 

http://www.ssa.gov

rau peb ces koj cov txiaj ntsim kev pab yuav 
rov raug muab teev cia li qub tsuas yog koj 
tseem tsis taus li qub.

Cov kev cai tswj tshwj xeeb rau cov 
neeg ua haujlwm uas dig muab

Yog tias koj dig muag thiab koj ua haujlwm 
thaum uas koj tseem tab tom txais cov txiaj 
ntsim kev pab Xaus Saus, muaj ib co kev cai 
tswj tshwj xeeb.
•	 Koj khwv nyiaj tau txog rau $1,740 tauj 

ib hlis thaum 2013 ua ntej koj cov nyiaj 
khwv tau los yuav ua li cas rau koj cov txiaj 
ntsim kev pab.

•	 Yog tias koj khwv nyiaj tau ntau dhau es 
tsis tau txais cov txiaj ntsim kev pab rau 
cov neeg tsis taus, koj tseem tsim nyog 
muaj feem rau ib qho kev “tsis pub hloov” 
cov nyiaj tsis taus. Qhov no txhais tau tias 
peb yuav tsis xam cov xyoo uas koj khwv 
tau nyiaj tsawg vim yog koj qhov kev tsis 
taus los mus laij koj cov txiaj ntsim kev pab 
rau yav pem suab.
Qhov no yuav pab tau koj vim yog koj 

cov txiaj ntsim kev pab yog muab xam los 
ntawm koj qhov nyiaj khwv tau los uas siab 
tshaj ntawm koj lub neej ua haujlwm. Yog 
xav paub ntxiv txog cov kev cai tswj rau cov 
neeg dig muag, mus thov If You Are Blind 
Or Have Low Vision—How We Can Help 
(Daim Ntawv Luam Tseg No. 05-10052).

http://www.ssa.gov/pubs/EN-05-10052.pdf

SSI cov txiaj ntsim ua haujlwm uas 
muab saib ib muag

(Cov kev cai tswj rau Xaus Saus rau 
cov neeg tsis taus nyog rau daim 

nplooj ntawv 6.)
Kev muab SSI ntxiv mus—Cov nyiaj SSI 

yog them rau cov neeg uas muaj hnub nyoog 
65 xyoos cov dig muag los yog tsis taus uas 
khwv tau nyiaj tsawg los yog tsis muaj kev 
pab cuam txaus. Yog tias koj tsis taus lawm 
thiab tseem ua haujlwm txawm tias koj twb 
tsis taus, koj yeej tseem tau txais cov nyiaj 
them tuaj txog txij koj cov nyiaj khwv tau los, 
ntxiv nrog rau lwm tej nyiaj khwv tau los, 
tshaj SSI qhov kev txwv tsis pub tshaj. Qhov 
kev txwv tsis pub tshaj no txawv nyob rau 
hauv txhua lub xeev. Txawm tias koj cov nyiaj 
SSI raug txiav lawm los, koj cov kev pab them 
kev kho mob Medicaid feem ntau yuav muaj 
ntxiv mus yog tias koj cov nyiaj khwv tau 
lows tsawg dua li theem teev tseg rau hauv koj 
lub xeev.

Rov muab teev li qub kom sai—Yog tias 
peb txiav koj cov nyiaj them tuaj vim yog koj 
cov nyiaj khwv tau los thiab koj cia li rov mus 
ua tsis tau haujlwm lawm vim yog koj tus 
mob, koj thov kom peb pib rov them koj dua 
los tau. Koj tsis tas yuav ua ntawv thov tshiab 
rau txoj kev tsis taus yog tias koj thov ua ntej 
tsib xyoos tom qab lub hlis uas koj cov txiaj 
ntsim kev pab raug txiav.

Cov nuj nqis ntsig txog koj qhov kev tsis 
taus—Yog tias koj ua haujlwm, koj them rau 
tej yam khoom thiab kev pab cuam uas cov 
tib neeg uas tsis muaj kev tsis taus tsis them 
los tau. Muab piv txwv, vim yog koj tus mob, 
tej zaum koj yuav tau caij tsheb tav xij mus ua 
haujlwm uas tsis yog siv cov kev thauj mus los 

rau pej xeem, los yog them rau cov kev pab 
cuam pab ntxiv tswv yim. Tej zaum peb yuav 
rho tau ib co nuj nqis ntawm no los ntawm 
koj cov nyiaj khwv tau los txhua lub hlis ua 
ntej peb txiav txim hais tias saib koj puas tsim 
nyog muaj npe txais cov txiaj ntsim kev pab.

Txoj kev npaj kom tau kev yus txhawb 
yus tus kheej—Yog tias peb pom zoo koj txoj 
kev npaj los ua lub hom phiaj ua haujlwm 
uas yuav txo koj txoj kev tso cev rau SSI los 
yog pab koj tawm ntawm cov npe noj Xaus 
Saus rau cov neeg tsis taus los yog SSI, tej 
nyiaj txiag uas koj siv rau lub hom phiaj no 
yuav tsis muab xam nrog rau thaum uas 
peb laij koj cov nyiaj khwv tau los tamsim 
no thiab cov kev pab cuam uas yuav ua li 
cas rau qhov nyiaj uas them tuaj rau koj yog 
npaum li cas. Yog xav paub ntxiv, mus thov 
Working While Disabled—A Guide To Plans 
For Achieving Self-Support (Daim Ntawv 
Luam Tseg No. 05-11017).

Cov neeg kawm ntawv uas muaj cov kev 
tsis taus—Peb yuav tsis xam txog $1,730 
ntawm koj cov nyiaj khwv tau los rau lub hli 
thaum 2013 (qhov ntau tshaj ntawm $6,960 
rau lub xyoo 2013) thaum uas peb laij koj 
cov nyiaj SSI yog tias koj tsis tau muaj hnub 
nyoog 22 xyoos thiab tseem mus kawm ntawv 
los yog nyob rau hauv ib qho kev pab cob qhia 
tas mus li.

Koj cov nyiaj kwv tau los yuav ua li 
cas rau koj cov nyiaj SSI

Koj qhov nyiaj SSI tau npaum li cas yog 
muab xam los ntawm saib koj tau lwm cov 
nyiaj khwv tau los ntau npaum li cas. Thaum 
koj cov nyiaj khwv tau los nce tuaj, koj cov 
nyiaj SSI feem ntau yuav nqis rau hauv. Ces 
thaum koj khwv tau tshaj li ntawm qhov SSI 

http://www.ssa.gov/pubs/EN-05-11017.pdf

txwv sis pub tshaj, koj cov nyiaj yuav raug 
txiav rau cov hli ntawd. Tiamsis, koj cov 
nyiaj yuav rov pib dua yam uas koj tsis tau 
ua dabtsi li rau tej lub hlis uas koj cov nyiaj 
khwv tau los poob tsawg tshaj qhov uas SSI 
txwv tsis pub tshaj. Cia li qhia rau peb paub 
yog tias koj cov nyiaj khwv tau los raug muab 
txo lawm, los yog koj tso tseg tsis ua haujlwm 
lawm.

Yog tias koj tib co nyiaj khwv tau los yog 
cov ntawm koj txoj haujlwm los uas tsis yog 
cov SSI xwb, ces peb yuav tsis xam thawj $85 
ntawm koj cov nyiaj khwv tau los txhua lub 
hlis. Peb rho tawm ntawm koj cov nyiaj SSI 
50 xees ntawm txhua txhua daus las uas koj 
khwv tau los tom qab qhov kev rho tawm $85.

Muab piv txwv: Koj ua haujlwm thiab 
khwv tau $1,000 tauj ib hlis. Koj tsis txais 
lwm qhov nyiaj twg los li uas tsis yog koj cov 
nyiaj khwv tau los thiab koj cov SSI.
 $1,000 
     -$85 
 $915 muab faib rau 2 = $457.50

Peb yuav rho tawm $457.50 los ntawm koj 
cov nyiaj SSI.

Tej zaum koj tsim nyog muaj npe tais ib 
“txoj kev npaj kom tau kev txhawb tau yus 
tus kheej” uas yuav pab koj siv cov nyiaj 
thiab cov kev pab kom tau ib qho hom phiaj 
haujlwm. Cov nyiaj txiag no yuav tsis muab 
xam thaum uas peb laij tias koj cov nyiaj 
khwv tau los thiab cov kev pab cuam yuav ua 
li cas rau koj cov txiaj ntsim kev pab.

Koj yuav tshaj tawm dabtsi yog tias 
koj ua haujlwm thiab txais SSI

Yog tias koj txais SSI, koj yuav tsum qhia 
rau peb paub sai li sai tau thaum uas:
•	 Koj pib los yog tso tseg haujlwm;
•	 Koj cov luag haujlwm, cov xoob moos los 

yog kev hloov nyiaj xoob moos; los yog
•	 Koj pib them cov nuj nqis rau cov haujlwm 

vim yog koj qhov kev tsis taus.
•	 Koj yuav tsum tshaj tawm koj cov nyiaj 

khwv tau txhua hli yog tias koj:
•	 Hu rau peb tus xov tooj hu dawb ntawm 

1-800-772-1213 tsis pub lig tshaj hnub 6 
ntawm lub hlis tom ntej, los yog

•	 Muab koj cov tw tsheb nyiaj xa tuaj los yog 
nqa tuaj rau koj lub chaw ua kam hauv zej 
zos tis pub lig tshaj hnub 10 ntawm lub hlis 
tom ntej. 
Koj mus nrhiav tau koj lub chaw ua kam 

hauv zej zos ntawm peb lub vas sab los tau 
nyob rau ntawm www.socialsecurity.gov. Peb 
yuav muab ib daim ntawv teev qhia meej tias 
tau txais koj daim ntawv tshaj tawm lawm. 
Muab daim ntawv teev meej noj khaws cia 
nrog rau tas nrho koj cov ntaub ntawv tseem 
ceeb tuaj ntawm Xaus Saus tuaj.

Feem coob cov neeg uas muaj kev mus siv 
xov tooj tshaj tawm tau lawv cov nyiaj hlis 
uas yog siv txoj kev tshaj tawm uas tsis tas 
yuav dabtsi li. Kev tshaj tawm cov nyiaj hlis 
txhua lub hlis uas yog siv xov tooj pab txuag 
tau ntawv, nyiaj them xa ntawv thiab sijhawm 
los ntawm kev muab qhov yuav tau luam 
ntawv, xa fax thiab ntawv pov thawj mus rau 
lub chaw ua kam hauv zej zos muab tshem 
tawm lawm.  Kev Tiv Tauj Xaus Saus los teev 
npe rau. Yog xav paub ntxiv txog kev tshaj 

http://www.socialsecurity.gov

tawm cov nyiaj khwb tau los txhua lub hlis, 
mus thov Reporting Your Wages When You 
Receive Supplemental Security Income (SSI) 
(Daim Ntawv Luam Tseg No. 05-10503).

Koj qhov Medicaid yuav muaj ntxiv 
mus ntev li cas

Feem ntau, koj qhov kev pab them kev 
kho mob Medicaid yuav muaj ntxiv mus, tab 
txawm koj cov nyiaj SSI raug txiav, txog txij 
koj cov nyiaj khwv tau los ncav cuag ib theem 
twg. Qhov theem ntawd yuav sib txawv nrog 
rau ib lub xeev twg thiab yuav raws seem rau 
tus nqi kho mob nkeeg hauv koj lub xeev. 
(Peb qhia tau rau koj tias Medicaid tus theem 
nyob hauv koj lub xeev los li cas.) Tiamsis, 
yog tias koj cov nuj nqis kho mob nkeeg siab 
dua theem ntawm no, koj yuav khaws tau 
nyiaj khwv tau los ntau dua thiab koj tseem 
muaj koj qhov Medicaid. Hauv feem ntau 
ntawm cov xeev, yuav kom koj qhov Medicaid 
muaj ntxiv mus mas, koj yuav tsum:
•	 Muab siv thiaj ua tau haujlwm;
•	 Them tsis taus cov kev pab kho mob uas 

zoo si thooj yog tias tsis muaj SSI;
•	 Tseem muaj tus mob tsis taus li qub; thiab
•	 Ua tau raws li tas cov kev tsim nyog muaj 

npe tau txais SSI uas tau teev tseg tias yuav 
tsum muaj.
Yog tias koj tsim nyog muaj npe txais 

Medicaid nyob rau cov kev cai tswj no, peb 
yuav muag koj cov ntaub ntawv coj los saib 
xyuas dua tej lub sijhawm saib koj puas tseem 
tsis taus los yog dig muag thiab tseem khwv 
tau nyiaj tsawg tshaj li theem uas koj lub xeev 
tau pom zoo teev tseg.

http://www.ssa.gov/pubs/EN-05-10503.pdf

